
ABSTRAK

Projek ini adalah kesinambungan kepada satu rantaian hubungan yang
membentuk sistem pendidikan. Skop utama ialah kepada prestasi akademik murid
dalam sesebuah sekolah. Kajian-kajian lepas, telah membuktikan terdapat banyak
variasi yang memainkan peranan dalam pencapaian prestasi sesebuah sekolah.
Dalam mengharungi cabaran polisi politik, kepentingan dan minat masyarakat,
perubahan-perubahan kepada kurikulum sekolah dan evolusi teknologi pada hari ini,
golongan pelajar; iaitu murid-murid sekolah adalah golongan yang menerima paling
banyak kesan secara langsung. Difokuskan kepada sistem pendidikan di Malaysia,
asas kajian untuk tesis ini adalah untuk mewujudkan ruang baru yang akan
membantu kerajaan dalam usaha untuk meningkatkan kualiti pendidikan,
terutamanya di sekolah rendah, titik penting perjalanan pendidikan seseorang
individu. Sejajar dengan perkembangan semasa industri pendidikan, penekanan
banyak diberikan terhadap kepentingan maklumat masa nyata. Sistem yang
dibangunkan ini akan memberikan kelebihan ketara, satu senjata kompetitif dalam
pengurusan sekolah projek untuk meningkatkan prestasi secara efisien dan efektif.
Ini kerana sistem ini adalah satu pelaburan bijak yang bertindak sebagai resolusi
komprehensif, di mana implementasinya akan mengurangkan beban pengulangan
data dan menghindar daripada aktiviti yang tidak memberi manfaat kepada
pengurusan sekolah, di dalam meningkatkan prestasi. Maka, ia memberi keluangan
kepada sekolah untuk menyalurkan masa kepada aktiviti perancangan dan

perlaksanaan, kesinambungan daripada pembangunan sistem analisis prestasi ini.



ABSTRACT

This project is an extension of an extended line of a chain relationship of the
education system. It deals mainly with schools’ performance. Previous research has
shown there are many elements that affect schools’ performance. Where political
policies, public pressures, curriculum development and technology evolution shape
the education system today, the group that is greatly affected is the student.
Focusing in Malaysia education system, this project’s core idea is narrowed down to
developing an evaluation system that will path new way in government’s never
ending efforts to improve the quality of education, particularly in primary school, a
significant step forward in a person educational life. In today’s competitive and
challenging environment, the need for real-time information has received much
emphasis. This evaluation programme will be an advantage that provide competitive
weapon for the school to improve its efficiencies and effectiveness in management to
achieve high quality performance. After implementation, | believe this system will
proved to be a comprehensive solution, a well spent investment that will reduce data
redundancy and eliminate non-value-added activities across the school. Hence, it
will give more free time for the school to engage in more planning and quality

activities.

HAVING (Bl >= 40) AND (BM1 >= 40) AND (BM2 >= 40) AND
(SUM(MT + MT1 + MT2) >= 40)
AND (KUJIAN = ?) AND (TPERIKSA = ?) AND (DARJAH =?)

d1_count = DsResultl.Tables("Darjah13").Rows.Count

Setelah itu, sistem akan menjalankan suatu query untuk mengasingkan
bilangan murid dalam setiap aliran sebelum sistem mengira bilangan murid tersebut.
Kemudian, sistem akan mengira pula peratusan murid yang menepati kriteria yang
dipilih tadi. Proses ini akan dilakukan secara berulang-ulang untuk setiap aliran
berdasarkan beberapa kriteria yang telah ditetapkan sebelum hasil analisis dapat

dipaparkan. Berikut merupakan contoh pengekodan yang dilakukan untuk tujuan ini.

SELECT BI, BM1, BM2, SUM(MT + MT1 + MT2) AS MATH, SN FROM
TRekodMarkah

GROUP BY KUJIAN, TPERIKSA, DARJAH, SN, BI, BM1, BM2
HAVING (KUJIAN = ?) AND (TPERIKSA = ?) AND (DARJAH = ?)

dl_total = DsResultl.Tables("D_total").Rows.Count

D1percen = ((d1_count/d1_total) * 100)

5.2.2.3 Analisis Mata Pelajaran Kelas

Analisis ini mengambil kira beberapa kriteria sebelum laporan dijana.
Sebagai contoh, Guru Kelas 5 Setia yang ingin membuat analisis mata pelajaran bagi
peperiksaan Penggal 2 kelas tersebut perlu terlebih dahulu membuat pilihan
berdasarkan beberapa kriteria yang telah ditetapkan sebelum hasil daripada pilihan

tersebut dipaparkan.

5.2.2.4 Analisis Mata Pelajaran Aliran

Analisis ini adalah lebih kurang sama dengan analisis mata pelajaran kelas,
tetapi skopnya lebih besar di mana analisis ini hanya perlu mengenal pasti bilangan
murid bagi kesemua 5 mata pelajaran wajib untuk setiap aliran ataupun darjah
mengikut beberapa kriteria yang ditetapkan. Sebagai contoh, Guru Aliran/Darjah 1
boleh membuat pilihan untuk menjalankan analisis mata pelajaran bagi aliran

tersebut.

5.2.2.5 Analisis Calon Menguasai Mata Pelajaran

Analisis ini adalah lebih kurang sama dengan analisis untuk keseluruhan
peperiksaan aliran. Malah, jalan kerja untuk menghasilkan analisis ini adalah lebih
pendek berbanding analisis keseluruhan peperiksaan aliran di mana analisis ini hanya
perlu mengambil kira rekod markah murid bagi tahun peperiksaan yang dipilih untuk
aliran/darjah yang ditetapkan sahaja.

5.2.2.6 Analisis Perbandingan Mata Pelajaran

Analisis ini dijalankan dalam bentuk perbandingan di antara beberapa tahun
akademik murid. Sebagai contoh, Guru Mata Pelajaran boleh menjalankan analisis
perbandingan keputusan mata pelajaran Matematik bagi murid Darjah 2.

Berdasarkan beberapa kriteria yang ditetapkan, sebuah laporan analisis akan dijana.



103

5.2.2.7 Analisis Keseluruhan Peperiksaan Aliran

Analisis ini digunakan bagi menganalisis bilangan dan peratusan calon-calon
bagi setiap aliran yang menguasai atau tidak menguasai 5 mata pelajaran wajib
sekolah secara keseluruhan. Sebagai contoh, Guru Penolong Kanan 1 boleh

menjalankan analisis keseluruhan peperiksaan Penggal 2 bagi tahun periksa 2003.

Analisis ini mengambil kira bilangan murid yang memenuhi kriteria yang
ditetapkan untuk setiap darjah/aliran. Query yang digunakan untuk analisis ini
adalah agak panjang dan pelbagai memandangkan keperluan analisis yang juga
adalah pelbagai. Antaranya, sistem perlu mengira bilangan murid bagi setiap aliran
berdasarkan kriteria yang dipilih. Di sini, sistem akan menjalankan query yang
mengasingkan murid bagi setiap aliran yang menepati kriteria, sebelum sistem
mengira bilangan murid yang diasingkan itu. Setelah itu, sistem akan menjalankan
suatu query untuk mengasingkan bilangan murid dalam setiap aliran sebelum sistem
mengira bilangan murid tersebut. Kemudian, sistem akan mengira pula peratusan
murid yang menepati kriteria yang dipilih tadi. Proses ini akan dilakukan secara
berulang-ulang untuk setiap aliran berdasarkan beberapa kriteria yang telah
ditetapkan sebelum hasil analisis dapat dipaparkan.

5.2.2.8 Analisis Trend Prestasi Murid

Analisis ini dijana bagi melihat trend prestasi murid dalam 5 mata pelajaran
wajib bagi suatu ujian/peperiksaan yang diambil. Terdapat 2 analisis yang akan
dijalankan oleh sistem berdasarkan beberapa kriteria yang dipilih oleh pengguna.
Sebagai contoh guru boleh memilih untuk melihat trend prestasi murid Darjah 6

Unggul pada tahun 2005 dalam peperiksaan Penggal 1 mereka. Berdasarkan

beberapa kriteria yang telah ditetapkan, 2 buah laporan analisis akan dijana dalam

bentuk carta bar.

Rajah 5.6:  Paparan Analisis Trend Prestasi Murid

Rajah 5.6 di atas menunjukkan 2 jenis laporan analisis yang dihasilkan. Carta
di sebelah kiri akan melaporkan trend prestasi murid bagi peperiksaan Penggal 1
tahun 2005. Di sini dipaparkan analisis trend prestasi bagi murid Darjah 5 dan
Darjah 6 untuk kelima-lima mata pelajaran wajib. Manakala carta di sebelah kanan
pula menunjukkan analisis trend prestasi murid bagi peperiksaan Penggal 1 tahun
2005 untuk murid-murid kelas Unggul. Analisis ini memaparkan trend prestasi bagi

murid Darjah 5 Unggul dan Darjah 6 Unggul bagi 5 mata pelajaran wajib.

5.2.2.9 Analisis Trend Prestasi Murid ‘A’ dalam Mata Pelajaran ‘Y’

Kemudahan diberikan kepada pengguna untuk melihat trend prestasi murid
tertentu di dalam suatu mata pelajaran yang dipilih. Sebagai contoh guru boleh
memilih untuk melihat trend prestasi seorang murid dalam mata pelajaran Bahasa
Melayu Pemahaman. Berdasarkan beberapa kriteria yang telah ditetapkan, sebuah

laporan analisis akan dijana seperti dalam Rajah 5.7 di bawah.

Rajah 5.7:  Paparan Analisis Trend Prestasi Murid ‘A’ dalam Mata
Pelajaran ‘Y’

Seperti analisis trend sebelum ini, analisis ini juga memerlukan sistem untuk
mencari murid yang menepati kriteria yang telah dipilih dan kemudiannya
memplotkan markah murid untuk mata pelajaran yang tersebut dalam bentuk carta
bar.

5.2.2.10 Analisis Pengesanan Murid Lemah

Kemudahan diberikan kepada pengguna untuk mencari senarai murid-murid
yang lemah dalam suatu aliran atau darjah. Sebagai contoh Guru Penolong Kanan 1
boleh mencari senarai murid Darjah 2 yang lemah dan kemudiannya mencetak
senarai tersebut untuk dibincangkan bersama pihak pengurusan untuk menempatkan
murid-murid tersebut di dalam kelas pemulihan yang bersesuaian. Analisis ini hanya
memerlukan sistem untuk mencari murid yang menepati kriteria yang telah dipilih

dan kemudiannya menyenaraikan nama dan markah mereka dalam bentuk laporan.

52211 Analisis Gred Purata Mata Pelajaran

Analisis ini memerlukan sistem untuk menjalankan beberapa query yang
membolehkan sistem mengenal pasti NGMP bagi setiap rekod markah yang
menepati kriteria-kriteria yang ditetapkan. Sistem juga perlu mengira bilangan murid
tersebut dan kemudiannya mengira GPMP berdasarkan formula yang telah
diumpukkan. Sebagai contoh, analisis boleh dilaksanakan bagi mata pelajaran
Bahasa Melayu (Penulisan) dalam peperiksaan Penggal 1 yang diambil oleh murid

Darjah 6, iaitu seramai 190 orang.

5.2.2.12 Analisis Gred Purata Tahun

Analisis ini memerlukan sistem untuk menjalankan beberapa query seperti di
dalam Analisis GPMP. Setelah itu, sistem juga perlu mengira bilangan mata

pelajaran yang terlibat dalam pengiraan GPMP sebelum sistem mengira GPT

berdasarkan formula yang ditetapkan. Rajah 5.8 di bawah menunjukkan contoh

paparan analisis ini.

Pengguna diberi kemudahan untuk mengimport rekod markah murid daripada

data sheet yang diberi oleh Guru Kelas. Rajah 5.9 di sebelah menunjukkan contoh

paparan sistem untuk tujuan mengimport rekod markah murid.

IMPORT REKOD MARKAH
—Sila Isi
Tahun Periksa : ,—L|
Darjah: -
Nama Kelas: ,—L|

Ujian/Peperiksaan : -

i

Rajah 5.9:  Paparan Import Rekod Markah Murid

5.2.2.14 Daftar ID

Pengguna diberi kemudahan untuk mendaftarkan pengguna baru untuk sistem
ini. Fungsi yang diurus oleh pentadbir sistem ini akan memberikan 1D dan kata

laluan kepada mereka.

5.2.2.15 Login

Pengguna yang ingin menggunakan sistem perlu memasukkan ID dan kata
laluan yang telah diberi sebelum ini. Sebagai kawalan ke atas capaian, hanya
pentadbir sistem sahaja yang dapat mencapai kesemua fungsi yang terdapat dalam
SAPAS. Guru-guru lain hanya mempunyai capaian terhadap fungsi analisis. Rajah
5.10 di sebelah menunjukkan paparan sistem untuk tujuan login.

[ sistem Analisis Prestasi Akademik Murid @

LOGIN

Sila Isi

1D Pengguna : |jamzury
KataLaluan: e

Rajah 5.10: Paparan Login

5.3  Pengujian Sistem

Pengujian dilakukan untuk mengenal pasti ralat yang mungkin wujud ketika
sistem dilarikan. Justeru, sistem diuji dari semasa ke semasa sepanjang tempoh
pembangunan sistem bagi mengesan dan menyingkirkan kesilapan dengan menguiji

logik dalaman komponen perisian dan menguji domain input dan output aturcara.

Kaedah pengujian kotak hitam digunakan bagi mengetahui fungsi yang perlu
dilaksanakan oleh sistem di mana setiap fungsi akan diuji untuk memastikan ia
beroperasi dengan betul. Manakala pengujian kotak putih pula dilaksanakan untuk
memastikan struktur dalaman sistem beroperasi dengan betul dan setiap struktur
logik dapat diuji.

Beberapa pendekatan lain juga digunakan untuk menguji keselarian fungsi
sistem apabila dilarikan pada masa nyata. Pengujian sistem masa nyata ini dilakukan
menggunakan beberapa siri pengujian, bermula dengan pengujian fungsi sistem
menggunakan sampel data diikuti dengan pengujian perhubungan di antara fungsi
menggunakan sampel data yang sah dan juga yang tidak sah. Setelah itu, sistem diuji

secara keseluruhan menggunakan sampel data. Setiap jalan kerja yang berlaku serta

output yang dihasilkan oleh sistem dinilai. Akhir sekali, sistem diuji sepenuhnya

menggunakan data yang sebenar.

Secara amnya, pengujian akan dilakukan terhadap sistem untuk menguji
sistem daripada beberapa aspek seperti;

(i) kefungsian sistem;

(i)  susun atur antaramuka sistem; dan

(iii)  sistem ramah pengguna.

54  Ringkasan

SAPAS telah dibangunkan bermula dengan pembangunan pangkalan data
sebenar. Pengekodan kemudiaannya dilakukan bagi menghasilkan sebuah sistem
yang berfungsi dengan baik dan menepati objektif pembangunannya. Sistem ini juga
diuji dari semasa ke semasa bagi memastikan sistem dapat berfungsi dengan betul
apabila dijalankan pada masa nyata nanti.



BAB 6

STRATEGI ORGANISASI

6.1  Pengenalan

Bab ini menerangkan strategi yang perlu dilakukan oleh organisasi bagi
menjayakan pelaksanaan sistem ini nanti. Oleh kerana organisasi yang terlibat
merupakan sebuah sekolah, maka strategi ini perlu mengambil kira infrastruktur dan
sumber manusia sedia ada di sekolah.

Untuk tujuan ini, latihan akan diberikan kepada pengguna sistem bagi
membantu mereka untuk memahami dengan lebih mendalam cara penggunaan
sistem. Guru Data juga akan diberi pemahaman yang mendalam mengenai sistem
supaya beliau dapat menyelenggara sistem ini di masa hadapan. Selain daripada itu,
sokongan daripada semua kakitangan organisasi juga penting supaya obejktif

pembangunan sistem akan tercapai.

6.2 Penyediaan Infrastruktur

Sistem yang akan digunakan ini mempunyai beberapa spesifikasi minimum
untuk dilarikan pada sesebuah komputer. Spesifikasi yang dimaksudkan adalah

seperti di dalam Jadual 6.di bawah.

Jadual 6.1:  Spesifikasi Minimum Komputer

Perkara Keperluan Minimum
Sistem Pengoperasian Windows
RAM 256 MB

o Microsoft Access
Perisian ]
Microsoft Excel

6.3  Penyediaan Sistem dan Latihan Pengguna

Sistem yang akan digunakan hendaklah lengkap disertakan dalam bentuk
pakej yang mengandungi sistem berserta dengan pangkalan data yang terlibat.
Latihan juga akan diberikan kepada pengguna bagi membantu pengguna agar lebih

memahami cara penggunaan sistem.

Pendekatan latihan kepada pengguna sistem ini mempunyai 2 objektif yang
utama iaitu:
(1) Memastikan guru yang berkenaan tahu dan dapat menggunakan
sistem dengan sendiri.
(i) Menjayakan hasrat organisasi untuk melaksanakan penggunaan sistem

tersebut.

Oleh yang demikian, latihan kepada pengguna akan dijalankan dalam bentuk
bengkel dan dijangka akan mengambil masa selama 1 hari. Persiapan awal untuk
bengkel latihan ini adalah:

(1) Tempahan bilik komputer.

(i) Memastikan komputer yang akan digunakan adalah mengikuti

spesifikasi yang ditetapkan.

(ili)  Menyediakan salinan pakej SAPAS yang diberi dalam bentuk cakera

padat untuk diedarkan kepada guru-guru yang terlibat.

Bengkel latihan ini akan dijalankan secara “hands-on’ di mana pengguna
perlu mencuba sendiri penggunaan sistem tersebut setelah penerangan asas

mengenainya diberi oleh pembangun sistem.

6.4  Penyelenggaraan Sistem

Guru data di organisasi ini akan diberi tanggungjawab untuk menyelenggara
sistem dari semasa ke semasa bagi memastikan sistem dan pangkalan data sistem
sentiasa dikemaskini. Untuk tujuan ini, beliau akan diberi tunjuk ajar oleh

pembangun sistem.

6.5  Sokongan Kakitangan Organisasi

Perubahan yang ingin dibawa oleh pihak pengurusan organisasi ini
memerlukan sokongan daripada semua pihak terutamanya guru-guru yang terlibat

secara langsung dalam penggunaan sistem. Guru-guru yang terbabit akan diarahkan

oleh pihak pengurusan sekolah untuk menggunakan sistem tersebut. Dan sebagai
menyokong usaha ini, pihak pengurusan sekolah sendiri akan menjadikan

penggunaan sistem ini sebagai suatu yang wajib bagi mereka.

6.6  Ringkasan

Kejayaan dalam penggunaan sistem ini memerlukan kerjasama daripada
semua pihak terutamanya pihak pengurusan organisasi ini sendiri. Oleh yang
demikian, segala rintangan atau kesulitan yang mungkin dihadapi akan berjaya
diatasi sekiranya semua kakitangan di dalam organisasi ini bersatu-padu menjayakan

stategi yang telah dibincangkan ini.



BAB 7

KESIMPULAN

7.1  Pengenalan

Bab ini merenung kembali hasil yang dicapai daripada pembangunan sistem
dan pencapaian objektif. Sumbangan sistem kepada organisasi juga dibincangkan
berdasarkan kekuatan sistem dan kepentingan analisis-analisis yang dihasilkan dalam
membantu pihak pengurusan sekolah di dalam urusan pentadbiran. Sumbangan
sistem juga dapat dilihat daripada segi kesesuaian sistem. Selain daripada itu,
kekangan dan risiko yang dihadapi semasa pembangunan sistem juga akan
dibincangkan. Setelah itu kelemahan sistem yang dibangunkan akan diterangkan.
Akhir sekali, cadangan untuk penambahbaikan sistem akan dihuraikan.

7.2 Hasil Pencapaian Sistem

Penulis membangunkan sebuah sistem analisis prestasi akademik murid atau
SAPAS bagi murid-murid di sekolah projek iaitu murid-murid di Sekolah

Kebangsaan Selayang Utama (SKSU). Sistem ini dibangunkan di atas kesedaran

penulis untuk membantu pihak pengurusan sekolah meningkatkan kecekapan dan
keberkesanan pentadbiran di dalam menilai prestasi pencapaian akademik murid dan
seterusnya membantu pihak pengurusan untuk membuat keputusan dan perancangan
supaya impian warga SKSU untuk menjadi sebuah sekolah yang cemerlang dapat

direalisasikan. Objektif pembangunan SAPAS adalah:

(i) Sistem yang dibina boleh melaksanakan analisis terhadap rekod
pencapaian akademik murid yang disimpan bagi menghasilkan
analisis-analisis penting serta trend prestasi pencapaian murid-murid
dari tahun-tahun sebelumnya untuk kegunaan pihak pengurusan
sekolah di dalam membuat keputusan pentadbiran.

(i) Sistem yang dibina ini juga mampu mencetak analisis-analisis yang
dihasilkan untuk kegunaan pihak berkepentingan.

(iii)  Sistem yang dibina mampu menerima dan menyimpan rekod
pencapaian akademik murid yang diperlukan sepanjang tempoh

akademik untuk tujuan penganalisisan.

Bagi mencapai objektif yang dinyatakan di atas, pembangunan sistem telah
dimulakan dengan kajian terhadap aspek kepimpinan dan pengurusan, pentaksiran
dan penilaian, analisis, ICT dalam pendidikan dan juga teori dalam pendidikan yang
diterangkan dalam Bab 2. Metodologi pembangunan sistem kemudiannya dikenal
pasti dalam Bab 3.

Hasil daripada kajian di dalam Bab 2 tadi kemudiannya digunakan bagi
menganalisis keperluan pembangunan SAPAS di dalam Bab 4. Analisis ini
melibatkan analisis terhadap proses kerja yang digambarkan menggunakan carta alir,
rajah konteks, rajah aliran data dan rajah hubungan entiti. Selain itu, bab ini juga

menerangkan tentang reka bentuk SAPAS.

Bab 5 kemudiannya menerangkan tentang proses implementasi SAPAS dan

pengujian yang dilakukan terhadapnya. Perbincangan menumpu kepada reka bentuk

dan pengekodan SAPAS, khasnya dari segi pangkalan data, kandungan dan
antaramuka sistem. Pengujian terhadap SAPAS pula dijalankan dari semasa ke

semasa dalam proses pembangunannya.

Bab 6 pula menghuraikan mengenai strategi organisasi yang dirancang bagi
menjayakan pelaksanaan sistem. Huraian ini termasuklah mengenai penyediaan
infrastruktur, pakej sistem dan latihan pengguna, penyelenggaraan sistem dan
sokongan kakitangan organisasi. Pada keseluruhannya, pembangunan sistem ini

telah mencapai matlamat dan objektif yang diingini.

7.3  Sumbangan SAPAS kepada Organisasi

Pengetahuan yang meluas tentang sesuatu perkara biasanya memberikan
kelebihan kepada pihak yang tersebut untuk menggunakan pengetahuan yang ada
untuk memanipulasikan sesuatu perkara bagi mendapat faedah daripadanya. Oleh
yang demikian pembangunan SAPAS mempunyai banyak kekuatan dan kepentingan

yang tersendiri.

7.3.1 Kekuatan Sistem

SAPAS adalah dibina berasaskan kepada keperluan pengguna untuk
menjalankan analisis terhadap rekod markah murid dan melaporkannya. Beberapa
kekuatan sistem yang telah dikenal pasti adalah:

(i) Analisis prestasi akademik murid dapat dilakukan dengan lebih cepat

dan tepat.

(i) Rekod markah murid dapat disimpan dalam bentuk elektronik dan ini
mengurangkan penggunaan kertas untuk menyimpan rekod-rekod
lama di samping memudahkan capaian ke atas rekod-rekod tersebut
apabila perlu.

(iii)  Analisis dapat dijana dan dicetak mengikut keperluan pada masa itu.

(iv)  Meningkatkan kecekapan dan keberkesanan guru dalam menganalisis
prestasi murid terutamanya pihak pengurusan.

(v) Mengurangkan ralat dalam perkiraan analisis.

(vi)  Menjimatkan masa dan tenaga yang diperlukan untuk menjalankan
analisis.

(vii)  Membantu pihak pengurusan dalam merancang strategi untuk
meningkatkan prestasi pencapaian akademik murid-muridnya.

(viii) Menjadikan SKSU sebagai perintis kepada pelaksanaan sistem baru

ini di samping memberikan nilai tambah kepada sekolah.

7.3.2 Kepentingan Analisis yang Dihasilkan

Analisis-analisis yang dihasilkan oleh SAPAS akan digunakan oleh pihak
pengurusan sekolah bagi membantu di dalam menilai prestasi pencapaian murid di
samping membantu di dalam membuat keputusan untuk merancang aktiviti-aktiviti
pengukuhan dan pengayaan, dan juga strategi-strategi penting yang perlu dijalankan

bagi meningkatkan prestasi keseluruhan sekolah.

Analisis-analisis tersebut berupaya memberikan perspektif baru kepada pihak
pengurusan sekolah untuk memanfaatkan pengetahuan hasil daripada analisis yang
dijalankan bagi mencapai objektif dan matlamat mereka. Kepentingan analisis-
analisis ini terhadap pihak pengurusan sekolah dapat dilihat seperti dalam Jadual 7.1

yang ditunjukkan di sebelah.



Jadual 7.1:

119

Analisis dan Kepentingannya

Analisis

Kepentingan

Analisis Prestasi Kelas

Menjana laporan senarai markah sesuatu
ujian/peperiksaan bagi murid-murid kelas

tersebut.

Analisis Mata Pelajaran

Mengira bilangan dan peratusan pencapaian
murid dalam mata pelajaran bagi suatu
ujian/peperiksaan yang diinginkan
berdasarkan beberapa pilihan analisis yang
disediakan.

Membantu guru untuk merancang strategi
bagi meningkatkan peratus murid yang
menguasai sesuatu mata pelajaran dan yang
lulus dalam semua mata pelajaran.
Membantu guru untuk merancang program-
program pengukuhan dan pengayaan bagi
mengatasi masalah-masalah yang telah

dikenal pasti.

Analisis Mata Pelajaran Kelas

Menghasilkan analisis mata pelajaran bagi
keputusan ujian/peperiksaan sesebuah kelas.

Analisis Mata Pelajaran Aliran

Menghasilkan analisis mata pelajaran bagi
keputusan ujian/peperiksaan sesebuah aliran.
Analisis ini biasanya dijalankan oleh pihak
pengurusan untuk dihantar ke PPD.

Analisis Calon Menguasai Mata

Pelajaran

Menghasilkan analisis calon-calon yang
menguasai atau tidak menguasai 5 mata
pelajaran utama di sekolah.

Membantu guru mengenal pasti penguasaan

murid terhadap sesuatu mata pelajaran.

Analisis Perbandingan Mata

Pelajaran

Membandingkan keputusan peperiksaan
untuk beberapa tahun bagi 5 mata pelajaran
wajib di sekolah.

Membantu guru membuat stretegi untuk

mempertingkatkan prestasi mata pelajaran

pada tahun yang akan datang.

Analisis Keseluruhan
Peperiksaan Aliran

Mengira bilangan dan peratusan calon-calon
yang menguasai atau tidak menguasai 5 mata
pelajaran utama di sekolah untuk sesuatu
ujian/peperiksaan yang dijalankan secara

keseluruhan.

Analisis Trend Prestasi Murid

Mengesan trend prestasi pencapaian
akademik murid di dalam mata pelajaran
yang diambil, yang menjurus kepada
pengenalpastian punca kelemahan mereka di
dalam mata pelajaran tersebut.

Membantu guru untuk merancang strategi dan
program-program yang sesuai dijalankan bagi
mengelak daripada berlaku lagi masalah-
masalah yang dikesan, pada tahun-tahun yang

akan datang.

Analisis Trend Prestasi Murid
‘A’ di dalam Mata Pelajaran “Y’

Mengenal pasti pencapaian (kekuatan dan
kelemahan) seseorang murid dalam satu mata
pelajaran tertentu sedari awal pendidikan
akademik mereka.

Membolehkan guru untuk merancang strategi
bagi mengatasi kelemahan yang dikesan
berdasarkan trend yang terhasil.

Analisis Pengesanan Murid

Lemah

Mengesan murid yang lemah dalam sesuatu
mata pelajaran.

Membantu guru untuk merancang program-
program pemulihan yang perlu dilaksanakan.
Membantu guru untuk merancang pengagihan
murid untuk kelas pemulihan mengikut

pencapaian mereka dalam mata pelajaran.

Analisis Gred Purata Mata

Pelajaran

Mengukur kemenjadian murid dalam suatu

mata pelajaran yang diambil oleh mereka.

Digunakan oleh pihak JNS dalam menilai
prestasi pencapaian sekolah dalam

pendidikan.

Analisis Gred Purata Tahun

Mengukur kemenjadian murid bagi suatu
tahun/aliran dalam semua mata pelajaran
yang diambil oleh mereka.

Digunakan oleh pihak JNS dalam menilai
prestasi pencapaian sekolah dalam

pendidikan.

7.3.3 Kesesuaian SAPAS

SAPAS telah direka untuk diguna pakai dalam persekitaran infrastruktur dan

sistem pengoperasian sedia ada di SKSU. Pemasangan dan penggunaan sistem tidak

akan melibatkan penambahan kepada infrastruktur dan perisian yang diguna pakai di

sekolah. SAPAS sedia untuk digunakan oleh guru-guru SKSU pada bila-bila masa.

7.4  Kekangan dan Risiko Pembangunan Sistem

Sistem yang dibangunkan ini terdapat beberapa kekangan dan risiko dalam

proses pembangunannya.

7.4.1 Kekangan Sistem

SAPAS yang dibangunkan ini hanya mampu membantu SKSU dalam
menganalisis prestasi akademik murid sepanjang tempoh pengajian mereka di
sekolah. Namun begitu, SAPAS tidak membuat sebarang keputusan ataupun strategi
untuk SKSU meningkatkan prestasi akademik murid mereka yang seterusnya akan
meningkatkan prestasi sekolah. Kekangan ini tidak dapat dielakkan kerana beberapa
sebab seperti:

(1) Strategi dan program yang dijalankan untuk meningkatkan prestasi

pencapaian akademik murid akan berubah dari semasa ke semasa.

(i) Strategi dan program yang difikirkan perlu untuk murid tersebut perlu

mengambil kira faktor-faktor di luar sistem.

7.4.2 Pengurusan Risiko

Dalam usaha membangunkan sistem ini, terdapat beberapa risiko yang telah
dikenal pasti. Jadual 7.2 di bawah menyenaraikan risiko-risiko yang dihadapi dalam

pembangunan sistem dan cara mengatasinya.

Jadual 7.2:  Risiko projek dan cara mengatasinya

Impak
Risiko Cara Mengatasi kepada
Projek
Penulis kurang mahir A Memperbanyakkan rujukan untuk Tinggi
untuk mengatasi membantu penulis dalam
masalah teknikal yang membangunkan sistem.

rumit.

Penolakan sistem oleh Sistem dipastikan supaya memenuhi Tinggi
pengguna. keperluan pengguna.

Antaramuka sistem adalah mesra

pengguna.
Modul-modul yang Pangkalan data dan rekabentuk sistem | Sederhana
dibangunkan tidak perlu diselaraskan dari peringkat awal
dapat disepadukan. pembangunan sistem.
Sistem tidak dapat Kemajuan pembangunan sistem akan | Sederhana
dibangunkan dalam sentiasa dinilai mengikut mercu tanda
masa yang ditetapkan. yang telah ditentukan.
Sistem tidak dapat Manual pengguna akan disediakan Rendah

digunakan dengan

mahir oleh pengguna.

bagi membantu meningkatkan
kefahaman.

Pengujian dan latihan perlu diadakan
di sekolah projek bagi mengelak
komplikasi di masa akan datang.

75 Kelemahan Sistem

Di atas kekangan masa dan kemahiran penulis yang terhad dari segi teknikal

dalam membangunkan sistem, maka terdapat beberapa kelemahan pada SAPAS yang

tidak dapat penulis elakkan. Kelemahan yang paling ketara adalah SAPAS yang

dibangunkan ini tidak berjaya memenuhi objektif pembangunan sistem yang ketiga

laitu untuk menerima dan menyimpan rekod pencapaian akademik murid yang

diperlukan. Walaupun begitu, kekurangan ini dapat diatasi dengan kemasukan rekod

pencapaian akademik murid secara terus ke dalam pangkalan data.

7.6  Cadangan untuk Penambahbaikan

Untuk penambahbaikan di masa akan datang, SAPAS dicadangkan supaya
dijadikan sistem yang berasaskan kepada konsep klien-pelanggan dan dijalankan
secara atas talian. Cadangan ini mungkin boleh dilaksanakan sekiranya rancangan
KPM untuk menyediakan sekolah dengan kemudahan komputer dan rangkaian

berjaya dilaksanakan.

Selain daripada itu, teknik perlombongan data mungkin boleh diaplikasikan
terhadap analisis yang ingin dijalankan di mana teknik tersebut membenarkan
pengguna untuk mencari data hingga beberapa peringkat. Teknik ini akan

memberikan nilai tambah kepada analisis yang dihasilkan oleh sistem.

7.7  Ringkasan

Selaras dengan objektif utama projek ini, pembangunan SAPAS ini dapat
memudahkan perancangan peningkatan prestasi sekolah. Melalui sistem ini, pihak
pengurusan sekolah dan pihak KPM secara amnya, akan berasa lebih mudah untuk
merangka strategi pembangunan akademik pelajar dengan lebih efektif dan efisien.
Melalui pembangunan sistem ini juga, ia akan memberikan pihak pengurusan

sekolah kelebihan daya saing berbanding sekolah-sekolah lain.

Selain daripada impak positif kepada pihak sekolah dan KPM, SAPAS juga
akan memberi manfaat murid-murid sekolah ini. Secara langsungnya, mereka
dibantu dalam mengenal pasti kelemahan dan mempunyai peluang untuk mengikuti
program-program intensif untuk mengatasi kelemahan mereka. Guru-guru juga akan

lebih fokus dalam menangani kelemahan murid, bersemangat tinggi dan mempunyai

inisiatif untuk menghalusinya sebagai satu cabaran ke arah pengajaran dan

pembelajaran yang berkesan.

Secara khususnya, pembangunan SAPAS ini akan memberikan daya saing
kepada SKSU yang mana memberikan kelebihan kepadanya berbanding pesaing
yang lain. SKSU dipercayai memperoleh kelebihan unik yang membolehkannya
untuk memberikan faedah dan nilai tambah dalam bidang pendidikan. Pembangunan
sistem ini merupakan satu kelebihan bagi SKSU kerana mempunyai satu sistem baru

yang menjadi rintis kepada pembaharuan, kecekapan dan kualiti dalam pendidikan.





